
GOUVÈNÈ CUOMO ANONSE ANTRE GRATIS POU TOU PAK ETA A YO PANDAN 
JOUNEN BLACK FRIDAY LA  

  
Espesyal pou Vandredi k ap 24 Novanm lan pral Ankouraje Moun Pase Tan 

Anplennè  
  
  
Jodi a, Gouvènè Cuomo te anonse antre gratis nan tout pak Eta New York la yo 
pandan jounen Black Friday 24 novanm lan pou ankouraje Nouyòkè yo ak fanmi yo 
pou yo pwofite de plis pase 135,570 ekta tèren eta posede yo pandan wikenn lan. 
Pandan wikenn fèt Aksyon Degras la, Pak Eta a yo ap ofri plizyè evènman ak pwogram 
fanmi ka jwi nan plizyè lokalite toupatou atravè eta a. Pou w jwenn yon lis konplè ki 
gen pwogram pak eta a yo pandan jounen Black Friday a ak pandan wikenn fèt Aksyon 
Degras la, klike isit la.  
  
“Pandan Black Friday ane sa a mwen ankouraje Nouyòkè yo pou yo mete kò yo deyò 
epi pwofite de pak ki gen kalib mondyal ki nan kat kwen eta sa a yo”, Gouvènè 
Cuomo te deklare. “Lè nou ofri antre gratis la, nou ap ankouraje fanmi yo, moun ki 
renmen lanati yo ak antouzyas aktivite anplennè yo pou yo tout vinnj wi de bote natirèl 
san parèy yo gen isit la menm nan lakou dèyè lakay yo.”  
  
Byenke yon majorite nan pak eta a yo pa gen frè dantre pandan epòk sa a nan ane a, 
kèk pak tankou gen frè dantre Niagara Falls nan Konte Niagara, Walkway Over the 
Hudson nan Konte Dutchess ak Konte Ulster, Prezèv Pak Eta Rockefeller a 
(Rockefeller State Park Preserve) nan Konte Westchester, Prezèv Pak Eta nan 
Minnewaska a (Minnewaska State Park Preserve) nan Konte Ulster, Prezèv Pak Eta 
Rivyè Connetquot a (Connetquot River State Park Preserve) ak Aboretòm Bayard 
Cutting lan (Bayard Cutting Arboretum) nan Konte Suffolk ak lòt yo ap retire frè dantre 
pou veyikil estanda pandan Black Friday 24 Novanm lan.  
  
Evènman ak pwogram lan yo gen ladan Jounen Moun pa Achte Anyen (Buy Nothing 
Day) k ap pèmèt vizitè yo kreye kado yo fè ak materyèl yo resikle; Defi Pwomenad 
Jounen Aksyon Degras la (Thanksgiving Walk Off), kap pwomouvwa egzèsis ki bon 
pou lasante apre yon fèt kote moun byen manje anpil konsa; ak aktivite pou moun fè 
pwòp papye kado yo pou sezon fèt la kap vini an.  
  
“Sezon fèt la pou nou kreye souvni, pase moman sa yo ak fanmi ak zanmi nou yo epi 
pak eta a yo se lokalite pafè pou nou ranpli albòm foto sa yo”, Komisyonè Park Eta 

yo, Rose Harvey te di. “Pak eta a yo ofri opòtinite pou lespri nou, kò nou ak nanm nou 
epi yo ofri chans pou nou relache nou, rajeni ak reprann nou pandan yon moman nan 
ane a ki gen anpil aktivite men ki trè mèveye tou.”  
  
Pandan tout ane a, lòt antre nan pwogram yo ap ofri yon bann seri fason pou moun jwi 
pak eta a yo nan yon frè ki gen rabè oswa gratis. Kat Lese Pase Anyèl Empire a 
(Empire Pass Card) deja anvant pou 65 dola rive 31 Mas epi lap ofri fanmi yo kapasite 
pou yo pataje l, lese pase ki dire 3 zan, 5 an ak Pou Lavi yo (Lifetime) ofri aksè a pak 
la nan yon pri ki gen pi gwo rabè toujou. Ou ka achte tout pwodwi yo sou entènèt nan 
www.parks.ny.gov.  
  
Eta New York la ap ankouraje granmoun aje New York ki gen 62 zan oswa plis yo, pou 
yo pwofite de Pwogram pak eta a Golden Park la (Golden Park Program), k ap pèmèt 
moun antre gratis nan pak eta a yo pandan lajounen lè yo montre lisans chofè yo oswa 
kat idantite eta ba yo ki pa pou kondwi.  
  
Gouvènè Cuomo te lanse pwogram “Connect Kids to Parks” (Konekte Timoun yo a 
Pak yo) pou yo amelyore opòtinite pou timoun ki lekòl yo epi pwomouvwa espas pak 
yo ak lokalite istorik ki nan kat kwen eta a yo. Nan kad efò sa a, New York te pwolonje 
antre gratis nan Pak Eta a pandan lajounen an pou tout elèv ki nan katriyèm ane ak 
fanmi yo rive 2018 epi li te kreye yon pwogram sibvansyon pou transpòte timoun lekòl 
yo ale nan pwogram edikasyonèl nan pak ak nan sit istorik Eta a yo.  
  
Biwo Pak, Rekreyasyon ak Prezèvasyon Istorik la nan Eta New York (New York State 
Office of Parks, Recreation and Historic Preservation) sipèvize plis pase 250 pak, sit 
istorik, santye rekreyatif, teren gòlf, ranp lansman bato ak plis bagay toujou, ki resevwa 
vizit 69 milyon moun chak ane. Yon etid pa twò lontan de sa te jwenn New York State 
Parks jenere 5 milya dola nan aktivite ekonomik chak ane epi sipòte 54,000 djòb. Pou 
plis enfòmasyon sou nenpòt nan zòn rekreyatif sa yo, rele 518-474-0456 oswa ale sou 
www.parks.ny.gov, konekte avèk nou sou Facebook, oswa swiv nou sou Instagram 
ak Twitter.  

